
КОМИ РЕСПУБЛИКАСА ПРАВИТЕЛЬСТВОЛÖН
Ш У Ö М
Общеобразовательнӧй учреждениеясын велöдчысьяслы да быдтасъяслы, улыс тшупöда уджсикасö велöдан, шöр тшупöда уджсикасö велöдан да вылыс тшупöда уджсикасö велöдан учреждениеясын очнöя велöдчысьяслы Коми Республика мутасын карбердса öтувъя вöдитчан кöрт туй транспортöн ветлігöн социальнöй отсöг мераяс урчитöм йылысь

«Общеобразовательнӧй учреждениеясын велöдчысьяслы да быдтасъяслы, улыс тшупöда уджсикасö велöдан, шöр тшупöда уджсикасö велöдан да вылыс тшупöда уджсикасö велöдан учреждениеясын очнöя велöдчысьяслы  карбердса öтув вöдитчан кöрт туй транспортöн ветлöм вылö тарифъяс кузя кокньöдъяс урчитöм йылысь решениеяс Россия Федерацияса субъектъясöн примитöмкöд йитöдын кöрт туй транспорт организацияяслöн чöжöсын воштöм сьӧм юкöн компенируйтöм вылö Россия Федерацияса субъектъяслöн сьöмкудъяслы федеральнöй сьöмкудйысь субсидияяс сетан правилöяс вынсьöдöм йылысь» Россия Федерацияса Веськöдлан котырлöн 2010 во öшым тöлысь 27 лунся 1163 №-а шуöм збыльмöдöм могысь Коми Республикаса Веськöдлан котыр шуис:
1. Сетны инöд ветлыны карбердса öтув вöдитчан кöрт туй транспортöн ветлан донысь 50 прöчент мында (водзö – ветлан инöд) олан места да велöдан учреждениелöн места вылö видзöдтöг общеобразовательнӧй учреждениеясын 7 арöсысь гырысьджык велöдчысьяслы да быдтасъяслы, кодъяс велöдчöны очнöя улыс тшупöда уджсикасö велöдан, шöр тшупöда уджсикасö велöдан да вылыс тшупöда уджсикасö велöдан учреждениеясын (водзö – велöдчысьяс) 2013 вося тöвшöр тöлысь 1 лунсянь 2013 вося лöддза-номъя тöлысь 15 лунöдз бöръясö пыртöмöн да 2013 вося кöч тöлысь 1 лунсянь 2013 вося öшым тöлысь 31 лунöдз бöръясö пыртöмöн Коми Республика мутасын  карбердса поездъясын:

1) öтчыдысь вӧдитчан ветлан документъяс (билетъяс) оформитöмöн;

2) татшöм сикас абонементнöй билетъяс оформитöмöн:

а) «Быд лунся», мый вына  1, 2, 3, 4, 5 тöлысьясын, 5, 10, 15, 20, 25 лунъясын;

б) «Уджалан лунъясся», мый вына 1, 2, 3, 4, 5 тöлысьясын, 10, 15, 20, 25 лунъясын; 

в) «1-öй календарнöй тöлысьлӧн кадпасъясся», мый вына 5, 6, 7, 8, 9, 10, 11, 12, 13, 14, 15, 16 кадпасъясö; 

г) «Шойччан лунъясся», мый вына 1, 2, 3, 4, 5 тöлысьясын.

2. Ветлан инöдыс сетсьö:

1) общеобразовательнӧй учреждениеясын 7 арöсысь гырысьджык велöдчысьяслы да быдтасъяслы – велöдчанінсянь наöн справка сетігöн;

2) улыс тшупöда уджсикасö велöдан учреждениеясын очнöя велöдчысьяслы – вына велöдчан билет наöн сетігöн;

3) шöр тшупöда уджсикасö велöдан да вылыс тшупöда уджсикасö велöдан учреждениеясын очнöй велöдчысьяслы – вына студенческöй билет наöн сетігöн.

3.  Кöрт туй транспорт организациялы ветлöм вылö инöд велöдчысьлы сетöмысь артмöм чöжöсын воштöм сьöм вылö быд тöлысь компенсация (водзö – воштöм сьöм компенсация) сетсьö татшöм условиеясö кутчысьöмöн: 

1) сетӧма отчётнӧй тӧлысь бӧрся тӧлысьлӧн 15 лунӧдз Коми Республикаса олӧмӧ пӧртысь власьт органӧ отчёт, кытчӧ гижӧма велӧдчысьяслӧн лыд йылысь юӧр, кодъяс вӧдитчисны ветлан инӧдӧн, шӧркодь ылна йылысь да ӧти велӧдчысьлӧн ветлан шӧр дон йылысь да велӧдчысьӧс нуӧмысь чӧжӧсын воштӧм сьӧм ыджда йылысь юӧр;

2) кӧрт туй транспорт организацияӧн нуӧдӧма учёт:

а) мында велӧдчысь ветліс отчётнӧй кадколастӧ карбердса ӧтувъя вӧдитчан кӧрт туй транспортӧн 50 прӧчентсӧ ветлӧмысь мынтӧмӧн ӧтчыдысь вӧдитчан ветлан документъяс (билетъяс) да абонементнӧй билетъяс оформитӧмӧн, мый индӧма тайӧ шуӧмлӧн 1 пунктса 2 пунктулын;

б) мында видзӧма отчётнӧй кадколастӧ велӧдчысьяслы ветлан инӧд сетӧм кузя сьӧм ӧтчыдысь вӧдитчан ветлан документъяс (билетъяс) да абонементнӧй билетъяс оформитӧмӧн, мый индӧма тайӧ шуӧмлӧн 1 пунктса 2 пунктулын;

4. Сэтшöм случай дырйи, кор кöрт туй транспорт организацияöн торкöма воштöм сьöм компенсируйтöм вылö Коми Республикаса республиканскöй сьöмкудйысь сьöм сетан условиеяс, мый урчитöма тайö шуöмлöн 3 пунктöн, кор казялöма, мый сетöма кöрт туй транспорт организацияöн лишнöй сьöм Коми Республикаса республиканскöй сьöмкуд тшöт весьтö, сэки индöм сьöмсö колö бергöдны Коми Республикаса республиканскöй сьöмкудйö сійöс казялан кадпассянь тöлысьöн.

5. Воштӧм сьӧм быд тӧлысь компенсируйтан ыдждасӧ урчитӧны ӧтчыдысь вӧдитчан вузалӧм ветлан документъяс (билетъяс), абонементнӧй билетъяс, мый индӧма тайӧ шуӧмлӧн 1 пунктса 2 пунктулын, мындаысь,  да налысь дон артыштӧмӧн, мый ӧткодь карбердса ӧтувъя вӧдитчан кӧрт туй транспортӧн ветлан донысь 50 прӧчентлы лӧсялана ветлан документ (билет) ньӧбан кад вылӧ вына тарифъяс серти.

6. Коми Республикаса сьöм овмöс министерстволы артыштны Коми Республикаса республиканскöй сьöмкудйын 2013 во вылö сьöм тайö шуöм збыльмöдöм вылö.

7. Урчитны Коми Республикаса йöзлы отсöг сетан агентствоӧс Коми Республикаса олöмö пöртысь власьт уполномочитöм органöн, медым кырымавны да збыльмöдны карбердса öтув вöдитчан кöрт туй траспортöн ветлысь-мунысьясöс новлöдлысь организациякöд Коми Республика мутасын карбердса öтув вöдитчан кöрт туй транспортöн  велöдчысьяслöн ветлöм вылö тарифъяс кузя кокньöдъяс сетöмкöд йитöдын артмöм чöжӧсын воштöм сьöм компенсируйтöм вылö субсидияяс сетöм йылысь сёрнитчöмъяс.

8. Тшöктыны Коми Республикаса йöзлы отсöг сетан агентстволы гöгöрвоöдны юöр, мый йитчö тайö шуöм збыльмöдöмкöд.

9. Лыддьыны вынтöмöн 2013 вося тöвшöр тöлысь 1 лунсянь «Общеобразовательнӧй учреждениеясын велöдчысьяслы да быдтасъяслы, улыс тшупöда уджсикасö велöдан, шöр тшупöда уджсикасö велöдан да вылыс тшупöда уджсикасö велöдан учреждениеясын очнöя велöдчысьяслы Коми Республика мутасын карбердса öтув вöдитчан кöрт туй транспортöн ветлігöн социальнöй отсöг мераяс урчитöм йылысь» Коми Республикаса Веськöдлан котырлысь 2012 вося сора тöлысь 30 лунся 321 №-а шуöм.
10. Тайö шуöмыс вынсялö 2013 вося тöвшöр тöлысь 1 лунсянь.

Глава Республики Коми                                                                          В. Гайзер  

Сыктывкар

2012 вося öшым тöлысь 25 лун

582 №

Вуджöдіс Кузнецова Н.А., 4 979 пас

